ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 ՈՐՈՇՈՒՄ 
«         »______________ 2019 թվականի N-       Ն
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 7-Ի N 1945-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով «Նորմատիվ իրավական ակտերի մասին» օրենքի 34-րդ հոդվածով` Կառավարությունը որոշում է.
1) «Հայաստանի Հանրապետության կառավարության 2006 թվականի սեպտեմբերի 7-ի «Ջրային լողամիջոցների կառուցվածքի և անվտանգ շահագործման կանոնները հաստատելու մասին»  N1945-Ն որոշման հավելվածում` 
2)   10-րդ կետը «Լողամիջոցներ» բառից հետո լրացնել «(բացառությամբ ջրացիկլներ)» բառերով,
3) լրացնել հետևյալ բովանդակությամբ նոր՝ 11.1-րդ և 11.2-րդ կետեր.
«11.1. Լողամիջոցներին թույլատրվում է լողափնյա հատվածներում ափին մոտենալ և հեռանալ միայն հատուկ նշաններով առանձնացված գոտիներում։
11.2. Արգելվում է լողամիջոցի վարումը հանգստյան գոտիներում` լողալու համար նախատեսված վայրերում։»:

1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 
ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 7-Ի N1945-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը 

Հայաuտանի Հանրապետության կառավարության 2006 թվականի սեպտեմբերի 7-ի «Ջրային լողամիջոցների կառուցվածքի և անվտանգ շահագործման կանոնները հաստատելու մասին» N1945-Ն որոշման հավելվածում 10-րդ կետում առաջարկվող լրացումը, որով բացառություն է սահմանվում ջրացիկլերի վարման դեպքում նավավարման իրավունքի վկայականի պարտադիր ձեռքբերման համար՝ նպատակ է հետապնդում խթանել և դյուրին դարձնել զբոսաշրջային գործունեության կազմակերպումը։ Հավելվածը լրացվել է նոր կետերով՝ նպատակ ունենալով ապահովել լողափերում հանգստացողների և լողացողների անվտանգությունը:
2. Առաջարկվող կարգավորման բնույթը
Որոշման նախագծով առաջարկվում է 2006 թվականի սեպտեմբերի 7-ի «Ջրային լողամիջոցների կառուցվածքի և անվտանգ շահագործման կանոնները հաստատելու մասին» N1945-Ն որոշման հավելվածը 10-րդ կետում սահմանվել է բացառություն ջրացիկլերի վարման դեպքում նավավարման իրավունքի վկայականի պարտադիր ձեռքբերման համար, ինչպես նաև հավելվածը լրացվել է նոր 11.1-րդ և 11.2-րդ կետերով:
3. Նախագծի մշակման գործընթացում ներգրավված ինստիտուտները, անձինք 
Նախագիծը մշակվել է շրջակա միջավայրի նախարարության կողմից։
4.
 Ակնկալվող արդյունքը
Նախագծի ընդունումը հնարավորություն կտա վերացնել լողամիջոցների անկանոն երթևեկությունը, ինչպես նաև կապահովի լողափերում հանգստացողների և լողացողների անվտանգությունը, խթանել զբոսաշրջային գործունեությունը:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին 
«Հայաuտանի Հանրապետության կառավարության 2006 թվականի սեպտեմբերի 7-ի N1945-Ն որոշման մեջ լրացումներ կատարելու մաuին» Կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաuտանի Հանրապետության կառավարության 2006 թվականի սեպտեմբերի 7-ի N1945-Ն որոշման մեջ լրացումներ կատարելու մաuին» Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: 
